
SKEJJEL TAL-KNISJA AGENTI TA’ UMANIZMU GDID

[I-holma tieghi ghas-socjeta taghna hija l-istess holma li 1-Papa Frangisku ghandu ghall-
Ewropa kif fisser dakinhar li huwa r¢ieva 1-Premju prestigjuz Karlu Manju:

“Nohlom Ewropa zaghzugha, li ghadha kapac¢i tkun omm: omm li ghandha I-hajja, ghax
tirrispetta I-hajja u toffri tamiet ta’ hajja.

Nohlom Ewropa li tiehu hsieb tat-tarbija, i tagbez biex tghin lill-fgir gisha kienet ohtu u lil
min jasal ghandha jfittex min jilqgghu ghax ma fadallu xejn u ged jitlob kenn.

Nohlom Ewropa li tisma’ u taghti valur lill-morda u l-anzjani, biex ma jispi¢ccawx oggetti
ghar-rimi ghax mhux kapaci jipproducu.

Nohlom Ewropa, li fiha li tkun immigrant mhux xi delitt, imma stedina ghal impenn akbar
b’rizq id-dinjita tal-bnedmin kollha.

Nohlom Ewropa fejn iz-zghazagh jiehdu n-nifs fl-arja nadifa tal-onesta, ihobbu I-gmiel tal-
kultura u ta’ hajja sempli¢i, mhux imniggsa mill-bzonnijiet infinit tal-konsumizmu; fejn 1i
tizzewweg u jkollok it-tfal hi responsabbilta u ferh kbir, mhux problema minhabba n-nuqqas
ta’ xoghol stabbli bizzejjed.

Nohlom Ewropa tal-familji, b’politika tassew effettiva, i¢centrata fuq l-ucuh izjed milli fuq
in-numri, fuq it-twelid tal-ulied izjed milli fuq it-tkattir tal-gid.

Nohlom Ewropa li ggib ’il quddiem u thares il-jeddijiet ta’ kull persuna, bla ma tinsa d-
dmirijiet lejn kulhadd.

Nohlom Ewropa li ghaliha hadd ma jista’ jghid li 1-impenn taghha b’rizq id-drittijiet umani
kien l-ahhar utopja taghha.

Nohlom Ewropa li kapaci taghti d-dawl lil umanizmu gdid imsejjes fuq tliet hiliet: il-hila li
nintegraw, il-hila li niddjalogaw u l-hila li niggeneraw. Ahna mistiedna nippromovu
integrazzjoni li fis-solidarjeta ssib il-mod kif taghmel l-affarijiet, il-mod kif tibni l-istorja”.

L-iskola hija fost id-diversi agenti li ghandhom gawwa jiggeneraw dan l-umanizmu gdid
mhux biss fl-istudenti imma fl-imsiehba kollha li jiltagghu fl-ambjent edukattiv. Fil-fatt, 1-
iskola toffri sistema strategika li tghin lill-generazzjoni zaghzugha tissawwar, u skont kif
jissawru l-istudenti tiehu sura s-socjeta. L-ghan tal-iskola mhux biss li toffri edukazzjoni
formali lill-istudenti, imma li toffrilhom dak l-ispazju fejn huma jistghu jifhmu u
jesperimentaw kif jistghu jghixu hajja umana tassew dinjituza. L-iskola hija dak l-ambjent
fejn wiehed jikber fl-gharfien u bil-mod il-mod jinfetah ghar-realtajiet ma’ madwaru. Fil-fatt
huwa fiz-zmien li nghaddu fl-iskola li nibdew nintebhu bil-gmiel tal-kultura ghanja li 1-
umanita zviluppat mal-medda tas-sekli; huwa fl-iskola li nitghallmu nesprimu lilna nfusna
f’nisga ta’ relazzjonijiet u hekk kull wiehed isir agent li jkattar il-kultura.



[I-varjeta ta’ dixxiplini mghallma fl-iskola tghin lill-istudent biex jiftah it-twieqi fuq il-
kumplessita tar-realta ta’ madwaru. Tkun ingustizzja jekk il-hsieb ma jithalliex hieles biex
jimrah. L-iskola tirnexxi meta bis-suggetti li toffri hija tistimula l-istudent biex ikompli
jistagsi, anzi l-iskola tkun halliet marka fl-istudent jekk tqajjem fih/a 1-passjoni ghal dak li
huwa veru, tajjeb u sabih.

It-taghlim tar-religjon Kattolika ghandu sehem importanti f’dan l-arjopagu kulturali
kontemporanju. F’dinja globalizzata li ghandha t-tendenza li xxejjen id-differenzi, it-taghlim
tar-religjon Kattolika ghandu jghin biex tigi rkuprata l-identita kemm personali u kemm
kulturali. Jekk l-iskola hija arena fejn isir il-konfront kritiku ma’ identitajiet ohra, l-iskola ma
tistax ma tghinx biex l-istudent jikseb taghrif dwar l-identita u 1-kultura propja tieghu. Fil-kaz
taghna ghandna skola tal-Knisja Kattolika b’mission statement maghruf u endorsed mill-kotra
ta’ genituri u l-istudenti li jfittxu s-servizzi tal-iskola tal-Knisja.

Huwa fatt li hemm min anki f’isem l-onesta intellettwali huwa favur in-newtralita fit-taghlim.
Imma hawn xi bniedem li ma ghandux nuccali? Meta 1-bniedem jaqra r-realta ta’ madwaru,
jagraha bin-nucc¢ali 1i jkollu. L-ermenewtika kulturali kontemporanja (Charles Glenn u Louis
Legrand) tixhdilna li n-newtralita ma tezistix. Dan tal-ahhar jikteb hekk dwar it-taghlim
newtrali: “Il suo unico contenuto e diventato la neutralitd, che accetta come contenuto
dell’istruzione solo cio che non é basato su alcun valore, la pura conoscenza e la tecnica.
[...] Ma questa neutralita e impossibile, come hanno dimostrato molti fatti degli anni recenti,
e specialmente la crescente e inquietante indifferenza dei giovani nei riguardi degli studi...
Questa pseudo-neutralita e fondamentalmente una scuola di conformismo sociale — o di
rivolta anarchica contro tale conformismo. Il vuoto ideologico conduce infatti alla sterilita
dell’istruzione”.

I1-vojt ideologiku ser ikompli jkattar il-fagar uman! Il-komunita Nisranija ghandha proposta
x’taghmel lis-so¢jeta (u allura anki lis-sistema edukattiva): ahna nemmnu li f’Gesu Kristu
ghandna l-veru wi¢¢ uman — bi Kristu kull aspett tal-hajja tal-bniedem, individwalment u
soc¢jalment, huwa mhares. Il-fidi fi Kristu tiggenera umanizmu “konkret” — umanizmu tant
gdid li Karl Rahner issejjahlu “umanizmu mhux uman”, mhux ghax huwa antiuman, imma
ghax ghall-kuntrarju jmur ’l hinn mill-uman — huwa umanizmu sopranaturali.

Din hija l-isfida li ghandna bhala Knisja prezenti fis-socjeta taghna permezz tal-iskejjel
taghha: 1i nipproponu lil Gesu Kristu biex nibnu soc¢jetd aktar umana. Hekk biss nara
titwettaq il-holma li semmejt fil-bidu.



